
				ഈ താളിൽ തെറ്റുതിരുത്തൽ വായന നടന്നിരിക്കുന്നു
ഉച്ചെക്കു മുമ്പെയുള്ള പ്രാൎത്ഥന. 13

ന്ന എല്ലാറ്റെയും യാചിക്കുന്നതിന്നു മീതെയും പ്രിയപുത്രനായ
 യേശു ക്രിസ്തുവിൻ നിമിത്തം തന്നരുളേണമേ, ആമെൻ. W.

(ഒരു ശ്ലോകം പാടിയ ശേഷം അതതു ദിവസത്തിന്നുള്ള
 വേദപാഠങ്ങളെ വായിക്ക. പിന്നെ ഒരു പാട്ടുപാടുക.
 അതിന്റെ ശേഷം പ്രസംഗിക്ക. പ്രസംഗത്തിൽ പിന്നേ
 മനഃപ്രാൎത്ഥനയാകട്ടെ താഴെയുള്ള രണ്ടു പ്രാൎത്ഥനകളിൽ ഒ
ന്നാകട്ടെ പ്രാൎത്ഥിക്കാം. പിന്നെ പരസ്യങ്ങളെ അറിയിക്ക.
 ഒടുവിൽ കൎത്തൃപ്രാൎത്ഥനയും ആശീൎവ്വാദവും ചൊല്ലുക. ആശീ
ൎവ്വാദം ചൊല്ലിയ ശേഷം ഒരു ശ്ലോകം ചൊല്ലി അവസാനിക്ക.)

നാം പ്രാൎത്ഥിക്ക.

സൎവ്വത്തിന്നും മീതെ സ്തുതിക്കപ്പെടുന്ന കൎത്താവേ, നീ വിശു
ദ്ധവചനത്തെ ഒക്കെയും എഴുതിച്ചതു ഞങ്ങളുടെ ഉപദേശത്തി
ന്നാകുന്നുവല്ലോ, അതിനെ ഞങ്ങൾ വായിച്ചും കേട്ടും ധ്യാനിച്ചും
 പഠിച്ചും ഹൃദയങ്ങളിൽ സംഗ്രഹിച്ചും കൊൾക അല്ലാതെ, ആ
 വക ചെയ്യുന്തോറും തിരുവചനത്തിന്റെ ആശ്വാസത്താലും
 ക്ഷാന്തിയാലും നിത്യജീവന്റെ ഭാഗ്യമുള്ള ആശയെ കൈക്കലാ
ക്കി വിടാതെ പിടിച്ചുംകൊൾവാൻ കൃപ ചെയ്യേണമേ. ആയ
തിനെ ഞങ്ങളുടെ കൎത്താവായ യേശു ക്രിസ്തുമൂലം നീ സമ്മാനി
ച്ചു തന്നുവല്ലോ. ആമെൻ. C.P.

അല്ലെങ്കിൽ.

പ്രിയ ദൈവമേ, പിശാചിന്റെ ക്രിയകളെ അഴിപ്പാനും
 ഞങ്ങളെ നിന്റെ മക്കളും നിത്യജീവന്നു അവകാശികളും ആക്കു
വാനും തന്നെ സ്തുതിക്കു യോഗ്യനായ നിന്റെ പുത്രൻ പ്രത്യ
ക്ഷനായി വന്നുവല്ലോ. ഈ പ്രത്യാശ ഉണ്ടായിട്ടുള്ള ഞങ്ങൾക്കു
 ആയവൻ നിൎമ്മലൻ ആകുമ്പോലെ ഉള്ളങ്ങളെ നിൎമ്മലീകരി
പ്പാൻ കരുണ ചെയ്യേണമേ. എന്നാൽ അവൻ ശക്തിയോടും
 മഹാ തേജസ്സോടും തിരികെ വന്നു വിളങ്ങുമ്പോൾ ഞങ്ങൾ അ
വനോടു സദൃശന്മാരായി അവന്റെ നിത്യമുള്ള തേജോരാജ്യത്തിൽ
 കൂടേണ്ടതിന്നു സംഗതി വരികേ ആവൂ. ആയതിൽ അവൻ പി
താവേ നിന്നോടും, പരിശുദ്ധാത്മാവേ നിന്നോടും കൂടെ ഏക
 ദൈവമായി എന്നേക്കും ജീവിച്ചും വാണുംകൊണ്ടിരിക്കുന്നു. ആ
മെൻ.  C.P.

